	4. XƏSTƏLİKLƏR VƏ ÖLÜM HALLARI


Metodoloji izahlar

İlk dəfə qoyulmuş diaqnozla qeydə alınmış xəstələrin (halların) sayı – həmin ildə xəstələnmə göstəricisini səciyyələndirir.
 
Xəstələnmənin səviyyəsi – ilk dəfə diaqnoz qoyulmuş xəstələrin sayının əhalinin orta illik sayına nisbəti ilə müəyyən edilir. Əhalinin hər 10 000 nəfərinə hesablanır.

Əhalinin xəstələnməsi haqqında məlumatların statistik işlənməsi üçün “Xəstəliklərin və sağlamlıqla bağlı problemlərin beynəlxalq statistik təsnifatı”ndan (XBT-10) istifadə edilib.
2014-cü ildən ölkəmizdə uşaqların yoluxucu xəstəlikdən qorunması üçün 11 əsas yoluxucu xəstəliyə qarşı peyvənd edilmişdir. Azərbaycan Milli peyvəndlər təqvim planına uyğun olaraq, peyvəndlərin ilkin kursu (vaksinasiya) və təkrar kursları (revaksinasiya) yaşlar üzrə müəyyən edilir. 

Perinatal ölüm – anada hamiləliyin 28-ci həftəsindən başlayaraq doğum fəaliyyətinin başlanmasına qədər, eləcə də doğuş vaxtı həyat əlamətləri olan döllərin ölümünü və ömrün ilk 168 saatı ərzində uşaq ölümünü birləşdirən ümumiləşmiş anlayışdır.

Perinatal ölümün əmsalı​​ – ölü doğulanlarla həyatın ilk həftəsində ölənlərin cəminin həmin ildə diri və ölü doğulanların cəminə nisbəti kimi hesablanır.

Ölümün səbəbləri haqqında informasiya mənbəyi ölümə səbəb olmuş xəstəlik, bədbəxt hadisə, qətl, özünəqəsd, və digər xarici təsirlərlə əlaqədar olaraq həkim (və ya feldşer) tərəfindən tərtib olunan ölüm haqqında şəhadətnamələrdəki qeydlərdən ibarətdir.

Ölüm haqqında məlumatların səbəblər üzrə kodlaşdırılması və işlənməsi “Xəstəliklərin və sağlamlıqla bağlı problemlərin beynəlxalq statistik təsnifatı”na (XBT-10) uyğun aparılır.

Ölümün səbəblərinə görə ölüm əmsalları – göstərilən ölümün səbəblərindən il ərzində ölənlərin sayının bu yaşda əhalinin orta illik sayına bölünməsi yolu ilə müəyyən edilir. Ölümün ümumi və yaş əmsallarından fərqli olaraq, əhalinin 100 min nəfərinə, 1 yaşadək körpələr üçün isə 10 min nəfər diri doğulana görə hesablanır. 

